அ.தி.ச சிந்தனை மடல் - மே 2011
நமது சீடத்துவத்தை ஆழப்படுத்துவது–ஒரு குடும்பமாக தூதுரைப்பணியை நோக்கிய சீடத்துவம்

தூதுரைப்பணியில் குடும்பம்

முன்னுரை
குடும்பம் என்பது சமூகத்தின் ஒரு பிரிவாகும். குடும்பம் அதன் அடையாளத்தை இறைவனின் திட்டமான தூதுரைப்பணியில் கண்டடைகிறது. குடும்பம் அது இருக்கிற நிலையைக் கொண்டே ஆற்றுகின்ற பங்கும் அமையும். எடுத்துக்காட்டாக, மனுக்குலத்திற்காக பொழியப்படும் இறையன்பு மற்றும் திருச்சபைக்காக கிறிஸ்துக் கொண்ட அன்பை பிரதிபலித்து வாழுதல். 
நோக்கம்
நாம் வாழுகின்ற உலகில் சமூக நலனைக் கருதி முழுமையான செயல் ஊக்கத்துடன் பங்காற்றும்படி குடும்ப உறுப்பினர்களுக்கு நினைவூட்ட இது துணைப்புரிகிறது. 
ஆரம்பப் பாடல்: இறைக்குலம் நாமே
                               இறைக்குலம் நாமே-ஆஆஆ
இறைவனின் முன்பே-ஆஆஆ
         இதய வீணையை இளமைத் துடிப்புடன்
                               ஏற்றிப் பாடுவோமே
1.அன்பினால் உலக மாந்தரெல்லோரையும்
காக்கும் தலைவனைப் போற்றிடுவோமே-2
உண்மையின் ஒளியாய் என்றுமே திகழும் 
இனியத் தேவனைப் போற்றிடுவோமே
2.தந்தை இறைவனை மைந்தன் இயேசுவை 
அன்பின் ஆவியைப் போற்றிடுவோமே-2
என்றுமே நமக்காய் இன்னருள் வழங்கும்
இனிய.த் தேவனைப் போற்றிடுவோமே
I. வாழ்வை நோக்குதல்
________________________________________________________________________________________________________
கீழே மூன்று நிகழ்வுகள் தொகுப்பாக கொடுக்கப்பட்டுள்ளன.அவற்றை ஆராய்ந்துச் சிந்திக்கவும். 
அ. ஹார்மனி தோட்டத்தில் மற்றும் சுற்றுவட்டாரத்தில் சமீபகாலமாக அதிகரித்து வரும் வழிப்பறிக்கொள்ளையால் மக்கள் பீதி அடைந்துள்ளனர். இதற்கு அனேகர் பலியாகியுள்ளனர். தோட்டத்தில் ஒரு குழுவை ஏற்படுத்தி ரோந்துப்பணியில் ஈடுபட வேண்டுமென எனது வட்டாரக் கூட்டத்தின் போது ஒரு தலைவர் பரிந்துரைத்தார். பல குடும்பங்கள் இப்பணியில் ஈடுபாடுக் கொண்டனர். 
ஆ. ஜோன் குடும்பத்திற்கு அடுத்தாற்போல் ஒரு வயோதிக தம்பதிகள் வாழ்ந்து வந்தனர். வழக்கம் போல, வெளியே உலாவுவதற்கு இப்போது அத்தம்பதிகள் வருவதில்லை என்பதை அவர்கள் கவனித்தனர். ஜோனும் அவரது மனைவியுமான மேரியும் அவ்விருவரையும் சந்திக்க வேண்டுமென தீர்மானித்தனர். சில வாரங்களுக்கு முன்பதாக, திரு.ஹோ கீழே விழுந்துவிட்டார், ஆதலால் தான் திருமதி.ஹோ அவரைக் கவனித்துக் கொள்ள வேண்டியதாயிற்று என்பதை அவர்கள் அச்சந்திப்பின் போது கண்டறிந்தனர். மேலும், திருமதி.ஹோவின் உடல் நிலையும் நன்றாக இல்லை. அவர்களின் நிலைமையை அறிந்த பின்னர், ஜோனும் அவரது குடும்பத்தாரும் வார இறுதியில் அவர்கள் இல்லம் சென்று சுத்தம் செய்ய முடிவெடுத்தனர். அதே வேளையில், வெறும் ரொட்டியையும் திடீர் மீ வகைகளையும் மட்டுமே உண்டு வந்த இவர்களுக்கு சமைத்துக் கொடுக்க மேரி முன் வந்தார். அத்துடன், சமூக நல இலாக்காவோடு தொடர்புக் கொண்டு இவர்களுக்கு உதவிக் கிடைக்க முயற்சியும் செய்தார்.
இ. ஒரு தொழிற்சாலைக்குச் சொந்தமான பல வீடுகளை கொண்ட ஒரு அடுக்குமாடி கட்டிடத்தில் ஜோ வசித்து வந்தார். அந்நியத் தொழிலாளர்கள் குறிப்பாக மியன்மார் நாட்டைச் சோ்ந்தவர்கள் அங்கே குடியிருந்தனர். ஜோ முயற்சி எடுத்து இவர்களோடுப் பேசுவார். அவர்களுக்கு, விழாக்காலங்களில் உணவு மற்றும் பலகாரங்களையும் அனுப்பி வைப்பார். ஒரு நாள் அங்குள்ள பெண்களில் ஒருவரான தித்தி என்பவர் இவரைக் காண வந்தார். இவர் அழுதுக் கொண்டே தன்னுடைய பிரச்சினைகளை கொட்டித் தீர்த்தார். அதாவது தம்முடைய முதலாளி தம்மிடம் தகாத முறையில நடந்துக் கொண்டார் என்றுக் கூறினார். இச்சம்பவத்தைக் குறித்து மேல் விசாரணைச் செய்ய பங்கு மனித வளர்ச்சி குழுவுடன் ஜோ தொடர்புக் கொள்ள தீர்மானித்தார். 
சிந்தனை
இம்மாதிரியான சூழ்நிலை குறித்து நீங்கள் கேள்விப்பட்டதுண்டா?                  அல்லது அனுபவித்தது உண்டா?
-தேவை ஏற்படும் மக்களுக்கு எத்தகைய உதவிகளை குடும்பத்தில் வழங்க முடியும்?
-உள்ளூர் நிலைமைகளுக்கு ஏற்ப, எத்தகைய வழிகளில் குடும்பம் தூதுரையாளர்களாக செயல்பட முடியும்?
II இறைவனுக்குச் செவிமடுத்தல்
________________________________________________________________________________________________________
1. குடும்பம் சமூகத்தின் முதல் முக்கியமான அங்கமாக விளஙகுகிறது. குடும்பம் சமூகத்தின் அடித்தளமாகும். இது சமூகத்தோடு இணைக்கப்பட்டு வாழ்வின் பணிக்குரிய தமது பங்கை ஆற்றுவதன் வாயிலாக அதற்கு ஊட்டம் அளிக்கிறது. 
2. ஒன்றிப்பு மற்றும் பகிர்வின் அனுபவமே குடும்ப வாழ்வாகும். ஒன்றிப்பு மற்றும் பகிர்வின் அனுபவமே (இலவசமாக அளித்தல்) சமூகத்திற்கு குடும்பம் வழங்கும் மிக முக்கியமான பங்களிப்பாகும். மனித மாண்பு, மனித வளமை, சமூகத்தில் இருப்பதற்கு ஒரு இடம் ஆகியவற்றை குடும்பம் ஒருவருக்கு வழங்குகிறது. பாப்பரசர் இரண்டாம் அருள் சின்னப்பர் FAMILIARIS CONSORTIO என்னும் சுற்றுமடலின் இன்றைய உலகில் கிறிஸ்துவக் குடும்பம் என்ற தலைப்பிலிருந்து இக்கருத்து பெறப்பட்டது.
சிந்தனை: மேற்கூறப்பட்ட வாசகத்திலிருந்து உங்கள் மனதைத் தொட்ட சொற்றொடரை பகிர்ந்துக் கொள்ளவும்.
III. அன்பின் செயல்பாடு
________________________________________________________________________________________________________                                                         
நாம் வாழும் சுற்று வட்டாரத்தில் ஒரு குடும்பம் புளிப்பு மாவாக விளங்குவதற்கு துணைநிற்கும் ஒரு உறுதியான செயல்பாட்டைக் குறித்து ஒரு குடும்பமாக சிந்ததிக்கவும்.
இறுதிப் பாடல்: வானகத் தூதர்களே                                                                            

வல்லமை உள்ளவராம்
வானங்கள் அவர் செயலாம்
1. கடல்களின் மேல் அவர் குரல் ஒளிக்கும்
காடுகளில் அது எதிரொலிக்கும்2
திடமுற மலைமேல் நிலைத்து நிற்கும்2
திறன்மிகு செயல் பல அதுப் புரியும்
2. மாட்சிமை நிறைந்தவர் ஆண்டவராம்
மகத்துவம் மிகுந்தது அவர் குரலாம்2
ஆட்சியின் வலிமை அவர் செயல்தாம்2
ஆலயத்தில் நின்றுப் போற்றிடுவோம்

